
Abstrak: Sains Sosial merupakan disiplin akademik yang 
mempersoalkan tentang kemanusiaan dalam konteks sosialnya 
atau mempelajari kehidupan sosial atau lebih tepat mempelajari 
tingkah laku yang lazim ada pada kelompok-kelompok manusia. 
Maka, dalam membendung penularan COVID-19, Sains Sosial 
merupakan antara bidang penting yang perlu difokuskan selain 
sains, teknologi dan perubatan. Hal ini Sains Sosial memberikan 
kefahaman menyeluruh kepada masyarakat khususnya yang 
melibatkan tingkah laku, interaksi, penerimaan dan adaptasi 
masyarakat dalam mengekang pandemik COVID-19 terutama 
berkaitan pengurusan pandemik seperti pematuhan SOP, 
pemupukan dan pembudayaan kebersihan malah mendidik 
masyarakat secara formal dan informal melalui peringatan serta 
kempen berterusan di media cetak dan media massa. Justeru, 
sebarang tindakan yang membabitkan masyarakat awam perlu 
dirujuk kepada pakar sains sosial seperti psikologi, pengamal 
undang-undang dan pakar governan persekitaran. Buku ini sangat 
penting untuk dimiliki kerana ia memuatkan 13 artikel pelbagai 
isu berkaitan pandemik COVID-19 daripada perspektif sains 
sosial yang sangat diperlukan dalam memastikan setiap arahan, 
protokol, standard dan perundangan yang digubal dan 
dilaksanakan oleh agensi kerajaan ke arah usaha pengurusan 
berkesan pandemik COVID-19 dapat didepani dengan jayanya. 

Kata kunci: Displin, psikologi, sosiologikal, e-pembelajaran, 
filantropi

PRAKATA

Buku Kepelbagaian Isu Pandemik COVID-19 dari Perspektif Sains Sosial 
merupakan kompilasi artikel hasil sumbangan penulis daripada pelbagai 
universiti di Malaysia. Buku ini mengandungi 13 bab yang berkisar kepada 
kepelbagaian isu COVID-19 daripada aspek sains sosial dalam mendepani 
wabak pandemik COVID-19 di Malaysia. Secara khusus, buku ini mem-
bincangkan aspek Sains Sosial daripada pelbagai disiplin seperti psikolo-
gi, komunikasi, pengurusan, ekonomi, agama dan alam sekitar. Semoga 
buku ini dapat dimanfaatkan oleh pelbagai pihak yang merangkumi peng-
gubal dan pelaksana dasar, agensi kerajaan, NGO malah semua lapisan 
masyarakat dalam usaha mengawal dan mengekang penularan pandemik 
ini. Akhirnya, buku ini sangat berguna dan harus dimiliki oleh setiap pihak 
berkepentingan untuk membantu dalam pengurusan berkesan pandemik 
COVID-19 dalam memastikan setiap arahan, protokol, standard dan pe-
rundangan yang digubal dan dilaksanakan oleh agensi kerajaan ke arah 
usaha pengurusan berkesan pandemik COVID-19 dapat didepani dengan 
jayanya bersesuaian dengan fungsi Sains Sosial sebagai satu bidang yang 
mengkaji tentang kemanusiaan dan kemasyarakatan dengan mengguna 
kaedah saintifik atau ilmiah.

Wasalam
Haliza Abdul Rahman
Institut Pengajian Sains Sosial
Universiti Putra Malaysia/

Jabatan Kesihatan Persekitaran dan Pekerjaan
Fakulti Perubatan dan Sains Kesihatan
Universiti Putra Malaysia

BAB 1
Memahami Disiplin Sains Sosial

PENGENALAN

Sains merujuk kepada pengetahuan atau ilmu yang diperoleh dengan 
menggunakan pemerhatian yang sistematik sementara, sosial merujuk 
kepada hubungan antara manusia dan hasil daripada hubungan tersebut. 
Oleh itu, sains sosial merujuk kepada pengumpulan pengetahuan atau 
maklumat yang tepat mengenai sifat sosial manusia dan cara manusia 
berinteraksi dan berubah dengan menggunakan kaedah penyelidikan yang 
objektif. Pemerhatian yang dibuat direkod dengan tepat dan data yang 
terkumpul itu disimpan untuk digunakan dari masa ke semasa. 

Dalam penyelidikan sains sosial, medan pengujian hipotesisnya adalah 
kehidupan sebenar manusia ataupun peistiwa-peristiwa yang berlaku 
dalam kehidupan manusia. Ianya adalah medan pengujian hipotesis yang 
sangat besar dan tidak mungkin boleh dibawa masuk ke dalam makmal. 
Penyelidik sains sosial perlu turun ke dalam masyarakat, duduk bersama 
mereka, membuat pemerhatian terhadap aktiviti-aktivit dalam masyarakat, 
memahami perbezaaan dan persamaan dalam budaya masyarakat, 
mengambil kira keunikan setiap masyarakat dalam usahanya untuk 
menguji sama ada hipotesis kajiannya itu benar ataupun salah. Ia adalah 
suatu usaha yang memakan masa, sangat memenatkan dan memerlukan 
penyelidik mempunyai kepakaran dalam bidang yang dikajinya.

Ringkasnya, sains sosial adalah satu bidang yang mengkaji tentang 
kemanusiaan dan kemasyarakatan dengan mengguna kaedah saintifik 
atau ilmiah. Ini bermakna bahawa setiap penelitian yang dilakukan ke 

Haliza Abdul Rahman1,2 

Institut Pengajian Sains Sosial, Universiti Putra Malaysia1

Fakulti Perubatan dan Sains Kesihatan, Universiti Putra Malaysia2

BAB 2
Pengetahuan, Pergerakan dan Psikologi Masyarakat 
Malaysia terhadap Perintah Kawalan Pergerakan 
(PKP): Satu Analisis Awal

Mohd Izzat Mohd Abd Shukur1, Mohd Farhan Md Ariffin2, 
Muhammad Ikhlas Rosele3 & Ibrahim Adham Mohd Rokhibi3

Kolej Professional Baitulmal1

Universiti Teknologi Malaysia2

Universiti Malaya3

PENGENALAN

Pada awal tahun 2020, 2019 Novel Coronavirus (COVID-19) menjadi 
fokus dunia dengan semua pihak terarah kepada penularannya. Malaysia 
merupakan antara negara paling awal yang melakukan kawalan terhadap 
pergerakan rakyat secara ketat, di saat negara lain hanya mengambil 
langkah kawalan wabak yang dilihat lebih fleksibel dan mesra ekonomi. 
Berdasarkan rekod, Malaysia melaksanakan Perintah Kawalan Pergerakan 
(PKP) atau turut dikenal sebagai Movement Control Order (MCO) lebih 
awal daripada negara ASEAN yang lain seperti Filipina, Indonesia dan 
Singapura.

Sehingga kini, penguatkuasaan PKP yang memasuki fasa keempat 
dilihat merupakan langkah kawalan wabak yang terbukti efektif dalam 
memutuskan rangkaian penyebaran COVID-19 dan menjadi contoh 
kepada pelbagai pihak daripada dalam dan luar negara. Persoalannya, 
bagaimanakah tahap penerimaan masyarakat di Malaysia terhadap 
permulaan penguatkuasaan langkah PKP? Dan bagaimanakah kesan PKP 
terhadap masyarakat Malaysia secara psikologi setelah mengharunginya 
yang berlanjutan sehingga fasa keempat. Justeru, artikel ini bertujuan 
menganalisa tahap pengetahuan masyarakat di Malaysia mengenai 

33BAB 2 |

masyarakat  tetap melakukan pergerakan keluar kawasan semasa 
penguatkuasaan PKP meskipun mengetahui risiko yang bakal dihadapi. 
Sungguhpun demikian, kajian tidak boleh menafikan kepatuhan hampir 
80% rakyat Malaysia terhadap PKP yang tetap kekal dalam kediaman 
ataupun mukim masing-masing.

Dalam pada itu, hasil penyelidikan juga menunjukkan potensi masalah 
psikologi yang membimbangkan dalam kalangan rakyat Malaysia ketika 
pelaksanaan PKP. Gejala mental seperti kebosanan melampau, tekanan 
perasaan, keresahan dan kegelisahan yang dialami hampir 40% responden 
dikhuatiri bakal menyumbang kepada cetusan isu baru pasca Covid-19.

Kesimpulannya, wabak COVID-19 dan pelaksanaan PKP telah 
menjejaskan kehidupan rakyat Malaysia dalam banyak segi seperti gaya 
hidup, kegiatan sosial, psikologi dan ekonomi. Ini secara tidak langsung 
menunjukkan pengorbanan masyarakat yang rela mematuhi arahan 
kerajaan meskipun tidak sebulu dalam beberapa perkara seperti kawalan 
ketat PKP, penutupan rumah ibadat dan premis perniagaan. Dalam erti kata 
yang lain, kerajaan perlu membuktikan kemampuan dalam menangani 
penularan wabak COVID-19 dan sekaligus meraih kembali keyakinan 
rakyat secara total. Jika hal ini mampu direalisasikan, persepsi rakyat 
bakal berubah dalam mendokong penuh taat seluruh usaha dan saranan 
kerajaan.

BAB 3
Pengetahuan, Sikap dan Nilai Kebersamaan 
Masyarakat Malaysia dalam menghadapi Pandemik 
COVID-19

Nor Aini Mohamed1, Hanina Halimatusaadiah Hamsan1,2, 
Asnarulkhadi Abu Samah1,2 & Zamre Yaacob1

Institut Pengajian Sains Sosial, Universiti Putra Malaysia1

Fakulti Ekologi Manusia, Universiti Putra Malaysia2

PENGENALAN 

Penyakit novel Corona Virus (COVID-19) yang berasal dari negara 
China telah menjangkiti manusia di seluruh dunia. Pandemik COVID-19 
merupakan suatu bencana kesihatan yang pertama kali dihadapi oleh 
rakyat Malaysia. Menurut World Health Organization (2010),  pandemik 
ditakrifkan sebagai penyakit baru yang merebak ke seluruh dunia. Bencana 
kesihatan ini mengundang pelbagai reaksi oleh rakyat daripada segenap 
lapisan masyarakat. Antara bencana kesihatan yang pernah dialami oleh 
Malaysia termasuklah wabak virus nipah, wabak virus Zika  dan yang 
terkini pandemik COVID-19. 

Covid -19 bermula pada Disember tahun 2019, yang menular dari bandar 
Wuhan di daerah Hubei, China (Holshua et al., 2020). Di Malaysia, kes 
pertama COVID–19 telah direkodkan pada 25 Januari 2020, melibatkan 
tiga warga China yang masuk ke Malaysia melalui Johor dari Singapura 
(Kementerian Kesihatan Malaysia, 2020). Penularan teori konspirasi 
tentang kewujudan virus berlaku sama pantas dengan penularan virus 
COVID-19 di seluruh dunia. Maklumat yang tidak tepat ini telah tersebar 
dengan begitu pantas melalui media sosial dan telah menimbulkan panik 
dalam masyarakat (Larson, 2018). Dalam konteks ini, masyarakat perlu 
bertindak bijak dengan tidak menularkan maklumat yang tidak sahih  di 

Malah, masyarakat kini lebih menghargai anggota polis dan tentera yang 
bertugas melaksanakan kawalan semasa pandemik melanda negara. 
Dalam membantu rakyat meneruskan kehidupan selepas pandemik ini, 
kerajaan telah melaksanakan langkah – langkah yang bersesuaian untuk 
mengembalikan kerancakan ekonomi negara. Walau apapun, masyarakat 
perlu bersedia untuk menjalani kehidupan dengan norma baharu selepas 
ini. Walaupun pandemik COVID-19  yang melanda seluruh dunia telah 
menjangkiti jutaan manusia dan menyebabkan puluhan ribu maut, ia 
telah meningkatkan keupayaan penyelidikan perubatan dalam penyediaan 
vaksin serta meningkatkan penggunaan teknologi digital dalam urusan 
seharian.

Tingkah Laku dan Strategi Daya Tindak Komuniti 

PENGENALAN

Pada tanggal 11 Mac 2020, Pertubuhan Kesihatan Sedunia (WHO) 
telah mengisytiharkan wabak Novel Coronavirus (nCoV) 2019 atau 
turut dikenali sebagai COVID-19  sebagai darurat kesihatan dunia atau 
pandemik (WHO, 2020) yang menyebabkan negara-negara di seluruh dunia 
mengambil tindakan ‘melindungi’ kedaulatan dan keselamatan wilayah 
masing-masing. Malaysia dalam konteks ini, telah mengambil langkah 
serius dengan mengisytiharkan Perintah Kawalan Pergerakan (PKP) buat 
pertama kalinya pada 18 Mac 2020. PKP di Malaysia dibahagikan kepada 
beberapa fasa dengan kategori berbeza yang mana setiap fasa berlanjutan 
selama dua minggu iaitu:
 a. Fasa Pertama: 18 Mac – 31 Mac 2020;
 b. Fasa Kedua: 1 April – 14 April 2020;
 c. Fasa Ketiga:  15 April – 28 April 2020;
 d. Fasa Keempat: 29 April – 12 Mei 2020; 
 e. Fasa Kelima: 4 Mei - 9 Jun 2020 yang merupakan Perintah Kawalan 

Pergerakan Bersyarat (PKPB); dan terkini iaitu
 f. Fasa Keenam: 10 Jun hingga 31 Ogos 2020 yang merupakan 

Perintah Kawalan Pergerakan Pemulihan (PKPP).

KESIMPULAN

Rumusannya, tingkah laku dan strategi daya tindak dalam kalangan 
masyarakat dalam krisis wabak COVID-19 ini dipengaruhi oleh pelbagai 
faktor persekitaran. Tingkah laku pelbagai yang berlaku ketika pandemik 
COVID-19 di Malaysia adalah kerana setiap individu berusaha membuat 
penyesuaian berdasarkan tindak balas mereka dengan persekitaran 
yang berubah dan melihat krisis kesihatan yang berlaku sebagai usaha 
dan pendekatan semua pihak dalam mempertahankan kesihatan dan 
kesejahteraan sosial rakyat Malaysia secara keseluruhannya.   

Kesan Pandemik COVID-19 ke atas Tingkah Laku 
Sosial Manusia: Satu Penelitian dari Perspektif 
Psikologi Sosial

dan Kerja Sosial, Universiti Utara Malaysia

Sejarah Malaysia telah memperlihatkan lima peristiwa besar yang 
menyebabkan berlakunya sekatan pergerakan. Peristiwa yang menghalang 
pergerakan warga Malaysia telah berlaku dalam dekad dan era yang 
berbeza. Namun ia memperlihatkan pola tingkah laku yang berbeza kesan 
daripada peredaran zaman. Dalam jangkamasa 72 tahun, telah berlaku 
lima sekatan pergerakan dalam kalangan warga tempatan. Kelima-lima 
sekatan pergerakan ini dapat dilihat sebagai episod yang kini telah menjadi 
sejarah kesan daripada pelbagai pergolakan daripada segi politik yang 
membabitkan kuasa pemerintahan, penguatkuasaan undang-undang kesan 
tragedi yang menimpa negara yang kesemuanya memberi kesan kepada 
pelbagai tingkah laku warga Malaysia dalam situasi yang berbeza.  

Peristiwa pertama berlakunya sekatan pergerakan manusia di Malaysia 
telah direkodkan buat pertama kalinya berlaku apabila pihak penjajah 
Inggeris yang ketika itu menjajah Persekutuan Tanah Melayu telah 
mengisytiharkan Darurat dari tahun 1948 sehingga 1960 yang memakan 
masa selama 12 tahun. Perintah Darurat yang dikuatkuasakan adalah 
kesan timbal balik ancaman Parti Komunis Malaya (PKM) dan Malayan 
People Anti Japanese Malaya atau lebih dikenali sebagai MPAJA yang 
banyak melakukan kekejaman hingga berlaku kematian, pembunuhan 
warga tempatan dalam Persekutuan Tanah Melayu (Ruslan, 2003). 

Perkembangan sesuatu pandemik seperti Pandemic Spanish Flu yang 
melanda Amerika Syarikat pada awal kurun kedua puloh memperlihatkan 
keadaan pulih seperti seperti biasa dan dapat diatasi. Akan pasti adanya 
kelonggaran untuk individu yang kesunyian dalam keadaan terpenjara, 
terkurung, terikat, terbelenggu untuk menikmati kebebasan bagi 
menghilangkan gejala kesunyian yang berterusan dan berpanjangan. 
Cuma yang menjadi kebimbangan adalah apabila pandemik COVID-19 
ini memasuki gelombang kedua yang memperlihatkan bermulanya sekali 
lagi penularan pandemik COVID-19.

KESIMPULAN

Pandemik COVID-19 yang berlaku di seluruh dunia pada dekad kedua 
alaf 2000 telah memperlihatkan fenomena global yang membawa musibah 
dan bencana kepada seluruh umat manusia. Kesan daripada jangkitan 
virus Corona kehidupan manusia berubah dalam banyak aspek. Memang 
tiada siapa yang dapat menduga sampai bila Pandemik COVID- 19 ini 
akan terus bermaharajalela. Ini semua terpulang kepada usaha saintis 
untuk mencari penawar dalam bentuk vaksin bagi mengekang penularan 
pandemik COVID-19. Selagi vaksin COVID-19 tidak dijumpai, tingkah 
laku manusia tidak akan kembali seperti biasa. Kesan COVID-19 yang 
begitu cepat penularannya akan terus menjadi fenomena kesihatan 
manusia sejagat yang pastinya memberi kesan fizikal, sosial, ekonomi, 
kesihatan, perubatan, politik yang semuanya berlegar kepada tingkah laku 
sosial manusia. 

BAB 6
Tafsiran Sosiologikal Isu Kemasyarakatan Krisis 
Koronavirus (COVID-19) Masyarakat Malaysia

Rosfazila Abd Rahman & Abdul Razif Zaini

PENGENALAN

Kementerian Kesihatan (KKM) melalui Pusat Kesiapsiagaan dan Tindak 
Cepat Krisis Kebangsaan (CPRC) telah menerima laporan 3 kes jangkitan 
coronavirus namun disahkan negatif pada 23 Januari tahun 2020. Lantaran 
itu, Langkah pemantauan dan kuarantin dilaksanakan terutama yang 
melibatkan warga China, berikutan penularan jangkitan 2019-nCOV 
adalah dari bandar Wuhan, China. KKM turut menasihatkan agar aktiviti 
melancong ke China ditangguhkan jika tiada keperluan. Seterusnya, 26 
buah hospital di seluruh negara dikenalpasti sebagai langkah kesiapsiagaan 
bagi mengendali kes jangkitan 2019-nCOV. Penggantungan kemudahan 
imigresen rakyat China dari bandar Wuhan dan wilayah Hubei serta 
sekitarnya turut dikuatkuasakan dan sebuah jawatankuasa khas bagi misi 
bantuan kemanusiaan membawa pulang rakyat Malaysia dari wilayah 
Hubei telah dibentuk. Jawatankuasa ini diselaraskan Agensi Pengurusan 
Bencana Negara (NADMA) bersama kementerian Luar, Kementerian 
Kesihatan, Angkatan Tentera Malaysia (ATM) dan Majlis Keselamatan 
Negara (MKN). Pada 31 Januari 2020, Pertubuhan Kesihatan Sedunia 
(WHO) mengisytiharkan coronavirus sebagai darurat kesihatan dunia. 
Kedutaan Besar Malaysia di Beijing telah menghantar pasukan peninjau 
ke Wuhan bagi menyelaras dan membantu proses membawa pulang 120 
rakyat Malaysia di wilayah Hubei susulan penularan wabak 2019-nCOV. 

Kementerian Pelancongan, Seni dan Budaya telah menstruktur semula 
kempen Tahun Melawat Malaysia 2020 (TM2020) dengan menyasarkan 

Pandemik COVID-19: Berita Palsu Mencetus 
Breaking News Syndrome di Media Sosial

PENGENALAN

Sejak bermulanya perlaksanaan Perintah Kawalan Pergerakan (PKP) di 
Malaysia pada 18 Mac 2020 yang lalu, wujud satu pola gelagat manusia 
dalam realiti alam maya dalam kalangan pengguna media sosial iaitu 
‘komuniti breaking news syndrome’. Breaking news syndrome adalah 
individu atau lebih popular dilabel sebagai ‘wartawan rakyat’ yang 
mempunyai tabiat menular berita terawal di media sosial. Di luar negara, 
individu yang suka memulakan berita palsu dikenali sebagai ‘headline 
stress disorder’. Ia pertama kali ditakrifkan oleh ahli psikologi, Dr Steven 
Stosny sebagai tindak balas emosi yang tinggi kepada laporan yang 
tidak berkesudahan dari media berita, seperti kebimbangan perasaan 
dan tekanan (Stosny, 2017). Situasi tersebut adalah di mana individu 
tersebut mempunyai gangguan emosi dan perasaan untuk menjadi perintis 
dalam menularkan berita yang mencetus suasana havoc atau panik dalam 
masyarakat (Dong & Zheng, 2020).

Di Malaysia, internet adalah sangat penting dalam kehidupan seharian 
masyarakat untuk tujuan bekerja, bersantai, berkomunikasi dengan 
orang tersayang dan mendapatkan semua maklumat yang diperlukan. 
Justeru, penyebaran berita palsu dan maklumat yang salah dalam talian 
menjadi isu yang semakin penting. Hal ini kerana terdapat pengguna 
yang terkeliru serta tidak dapat membezakan antara maklumat yang betul, 
boleh dipercayai dan kandungan palsu-saintifik atau dimanipulasi dalam 
talian khususnya dalam mempromosi teori konspirasi dan mengesyorkan 
penawar keajaiban bagi merawat COVID-19.

3) Kaedah S.U.R.E Untuk Kehidupan Orang Awam – bertujuan untuk 
mendidik masyarakat umum mengenai ancaman yang menimbulkan 
kepalsuan maklumat dalam talian terhadap keamanan dan kesahihannya.

PENGENALAN

Pada penghujung tahun 2019, buat pertama kali, sejenis penyakit radang 
paru-paru yang tidak diketahui puncanya mula dilaporkan di Wuhan, 
China. Pada 11 Februari 2020, Pertubuhan Kesihatan Sedunia (WHO) 
mengumumkan nama untuk penyakit koronavirus baharu ini sebagai 
COVID-19. Sebulan kemudian, WHO telah mengisytiharkan COVID-19 
sebagai pandemik akibat daripada tahap penularan dan keparahan yang 
membimbangkan. Dalam suatu tempoh yang singkat, iaitu kurang 
daripada enam bulan, COVID-19 telah menjangkiti seramai 3,318,919 
orang dan menyebabkan sebanyak 234,270 kes kematian di seluruh dunia 
(setakat 1 Mei 2020). Di Malaysia pula dalam tempoh masa yang sama, 
terdapat sebanyak 6071 kes jangkitan dan 103 kes kematian akibat virus 
ini (Pfordten & Razak Ahmad, 2020).

COVID-19 SEBAGAI PEMANGKIN ANJAKAN PARADIGMA 
DALAM PENGAJARAN DAN PEMBELAJARAN (PDP)

Sejajar dengan panduan WHO, kebanyakan negara mengamalkan 
penjarakan sosial sebagai langkah untuk memutuskan rantaian jangkitan 
COVID-19. Akibat daripada dasar ini, sekolah di lebih daripada 180 
negara telah ditutup dan ini mempengaruhi aktiviti pendidikan formal 
hampir seramai satu bilion pelajar di seluruh dunia. Menurut angka terbaru 
yang dikeluarkan oleh UNESCO, kira-kira 1.3 bilion pelajar di seluruh 
dunia tidak dapat bersekolah atau ke universiti (UNESCO 2, 2020). Di 

PENGENALAN 

Perkembangan pelbagai isu semasa yang melibatkan aspek ekonomi, 
politik dan sosio-budaya telah menyebabkan cabaran dalam kepimpinan 
Ketua Jabatan, Ketua Pusat Tanggungjawab dan juga CEO kian rencam 
serta tidak menentu. Pencapaian tahap kesarjanaan, pengalaman kerja, 
tahap kelulusan masih tidak mampu memberikan jaminan kepada 
seseorang Ketua Jabatan mahupun CEO, untuk melestarikan diri ketika 
berhadapan dengan sesuatu krisis di organisasi mereka. Kelemahan 
daripada aspek gaya kepimpinan dan pengurusan juga sering kali menjadi 
indikator utama yang menyumbang kepada penggugatan imej, reputasi 
dan identiti sesebuah organisasi. 

Pendekatan Teori Transformational ini telah diperkenalkan oleh sarjana 
Downton (1973). Beliau telah memperkenalkan teori ini 47 tahun yang 
lalu, melalui karya ilmiahnya iaitu Rebel Leadership: Commitment and 
Charisma in the Revolutionary Process” yang membahaskan berkaitan 
kepimpinan berkesan. Teori ini kemudiannya telah dikembangkan 
oleh Burns pada tahun 1978. Burns telah menterjemahkan kepimpinan 
transformasional sebagai pendekatan kepimpinan yang berperi akuan 
untuk mempengaruhi para pengikutnya untuk mengagumi, menghormati 

KESIMPULAN

Perkembangan ancaman maut virus korona merupakan pandemik pada 
alaf baharu dalam kalangan masyarakat dan blok dunia serta benua. Virus 
ini juga menjadi penentu kepada lonjakan inovasi dan penyelidikan dalam 
kalangan pakar perubatan di dalam dan luar negara untuk berusaha secara 
bersepadu melalui badan dunia seperti WHO untuk mencipta vaksin 
yang mampu mencegah penularan korona virus. Ancaman virus ini juga 
telah merencatkan impian pelbagai negara, pemimpin, usahawan dan 
juga individu yang telah merancang pelbagai agenda untuk memastikan 
dasawarsa mereka tercapai mengikut tempoh masa yang telah ditentukan. 
Perkembangan ini juga telah menyebabkan jangka hayat manusia telah 
menurun oleh sebab ramai golongan berusia menjadi mangsa dan akan 
meninggal dunia. 

Kitaran ekonomi, pendapatan negara, GDP, KDNK, pelaburan dan juga 
mata wang akan merudum malahan kitaran bekalan makanan juga di 
bimbangi akan terputus disebabkan operasi pergerakan keluar rumah 
dihadkan melalui arahan lockdown di seluruh dunia. Negara seperti 
Malaysia dan Indonesia tetap akan terkesan sekiranya gagal keluar 
daripada kemelut dan ancaman virus ini sebaik mungkin. Justeru itu, 
negara yang melaksanakan perintah lockdown yang serius selama 6 bulan 
hingga setahun, dan kembali membuka pasaran serta merancakkan aktiviti 
ekonomi, serta pergerakan masyarakat secara terkawal dan berdisplin 
dan juga mengikuti SOP yang ketat, sahaja akan mampu memastikan 
pembangunan ekonomi dan kestabilan politik dan juga kesihatan dan 
keselamatan rakyat dan negara terjamin sebaik mungkin. 

COVID-19: Adaptasi Filantropi Islam terhadap 
Pengupayaan Pekebun Kecil Sawit Persendirian

PENGENALAN

Rakyat di tingkat bawah kelas ekonomi, terutama yang bekerja dalam 
sektor tidak formal seperti Pekebun Kecil Sawit Persendirian (PKSP) 
selalunya lebih rentan dan terpaksa bergelut untuk kembali hidup seperti 
sedia kala. Kos ‘Penjarakan Sosial’ juga amat tinggi, seperti kehilangan 
pendapatan serta daya tahan dan daya saing ekonomi negara. Normal 
baharu1 yang sedang diamalkan ketika ini tidak seharusnya dilihat sebagai 
kerugian kepada perniagaan tetapi sebaliknya sebagai peralihan paradigma 
pantas dalam cara pasaran beroperasi. Menyusuri The Great Lockdown 
bukan sahaja membawa tempias berantai pendapatan isi rumah bahkan 
kepada industri kelapa sawit.

Di Malaysia, industri kelapa sawit memainkan peranan penting dalam 
pertumbuhan ekonomi negara. Sumbangan kepada hasil eksport negara 
wujud daripada pelbagai produk kelapa sawit, iaitu telah meningkat 
kepada RM64.8 Billion dalam tahun 2019 berbanding hanya RM10.97 
Billion semasa 1995 (MPIC, 2020; PORLA,1996). Peningkatan dalam 
hasil eksport kebanyakannya disebabkan oleh pertumbuhan dalam 
kuantiti eksport selari dengan kenaikan harga produk yang dieksport. 
Perkembangan ini bukan hanya menguntungkan penanam kelapa sawit 
dalam sektor pekebun kecil persendirian, agensi kerajaan, tetapi juga 
kepada negara.

1Istilah Normal baharu telah diperkenalkan oleh Henry Wise Wood pada Disember 1918, 
menerusi artikelnya bertajuk Beware dalam National Electric Light Association Bulletin.

Kesan Pandemik COVID-19 Terhadap Muamalat 
Islam: Kajian Kes Kemelut Pembayaran Yuran 
Tambang Bas Sekolah berdasarkan Akad Ijarah

Mujahid Bakar

Pusat Pengajian Sains Kesihatan, Universiti Sains Malaysia

PENGENALAN

Dunia sedang menghadapi satu wabak bermula dari Wuhan, China dan 
tersebar ke seluruh dunia dalam masa yang singkat. Sistem pengangkutan 
yang canggih di abad ini mempercepatkan lagi sebaran wabak tersebut. 
Wabak ini disebabkan oleh sejenis virus yang bernama corona yang boleh 
menyebabkan jangkitan saluran pernafasan serta menyebabkan spektrum 
gejala daripada selesema biasa kepada radang paru-paru (pneumonia) 
yang teruk (“FAQ Mengenai Perintah Kawalan Pergerakan”, 2020). Virus 
corona yang berasal dari Wuhan, China dikenali sebagai Novel Coranavirus 
2019 (COVID-19). Lebih daripada sejuta orang telah dipercayai positif 
COVID-19 semenjak mula dikesan oleh Pertubuhan Kesihatan Sedunia 
(WHO) di Wuhan, China pada 31 Disember 2019 (“Rolling Update on 
Coronavirus Disease”, 2020). Semenjak dari tarikh tersebut, pesakit yang 
dikesan positif semakin meningkat dari sehari ke sehari.
 
Penularan wabak ini berlaku melalui titisan dari hidung atau mulut pesakit 
yang dikesan positif dan ianya tersebar apabila pesakit tersebut bersin atau 
batuk. Titisan ini akan merentasi semua objek dan permukaan sekeliling. 
Jangkitan akan berlaku apabila orang lain menyentuh objek atau permukaan 
yang terkena titisan tersebut, seterusnya menyentuh mulut, hidung atau 
mata mereka. Jangkitan juga boleh berlaku sekiranya berada berhampiran 
dengan pesakit COVID-19 yang bersin atau batuk, yang mana titisan yang 

PENGENALAN

Pada akhir Disember 2019, wabak pneumonia misteri telah melanda Pasar 
Borong Makanan Laut Huanan di Wuhan, Hubei, China. Simptom yang 
dikesan pada pesakit adalah demam, batuk kering, keletihan dan gejala 
gastrointestinal. Penyakit yang menular pada peringkat awal dilaporkan 
pada bulan Disember 2019 dan melibatkan sekitar 66 peratus kakitangan 
di pasar tersebut (Huang et al, Wu et al., 2020). Berikutan gejala yang 
semakin serius, pasar berkenaan ditutup pada 1 Januari 2020. Langkah 
itu dibuat selepas pengumuman amaran epidemiologi oleh pihak berkuasa 
kesihatan tempatan pada 31 Disember 2019. Keadaan menjadi lebih 
meruncing pada sepanjang bulan Januari 2020 apabila ribuan orang dari 
wilayah seperti Hubei, Zhejiang, Guangdong, Henan, dan Hunan serta 
kota metropolis seperti Beijing dan Shanghai telah dijangkiti penyakit 
bawaan virus baharu itu secara berleluasa (World Health Organization, 
2020).  Selanjutnya, kes epidemik bawaan koronavirus ini telah menular 
dan menjadi pandemik yang merebak dengan sungguh pantas ke seluruh 
dunia. Bermula dari Februari 2020, kawasan jangkitan tidak terhad kepada 
negara Asia seperti Singapura, Malaysia, dan Korea Selatan tetapi juga 
membadai benua Eropah dan Amerika Utara, yang menyaksikan kadar 

untuk membantu golongan berhadapan dengan pasca COVID-19 yang 
dijangka mencabar. Peruntukan tersebut diharap dapat dirancang dengan 
sebaiknya oleh pihak-pihak yang telah diberi amanah bagi memperkasakan 
golongan ini sekali gus mengeluarkan mereka daripada kehidupan 
gelandangan. Di samping itu, Menteri Wilayah Persekutuan, Tan Sri 
Annuar Musa dalam petikan akhbar semasa tempoh PKP (Sinar Harian 
6 April 2020) turut menunjukkan keprihatinan terhadap isu gelandangan. 
Langkah dan tindakan yang diambil oleh pihak kerajaan secara top-down 
adalah lebih kukuh dan berkesan dalam menangani isu gelandangan.

KESIMPULAN

COVID-19 telah memberi tamparan hebat kepada seluruh warga global, 
tidak kira di negara maju atau mundur dalam menangani penularan virus 
yang boleh membunuh ini. Jangkitan secara mudah melalui interaksi sosial 
dan jarak fizikal dalam persekitaran kehidupan normal menyebabkan 
perlunya proses isolasi kesihatan yang memberi impak hebat kepada 
segenap dimensi kehidupan manusia. Dalam proses menyesuaikan diri 
dengan norma baharu, golongan terpinggir seperti gelandangan mungkin 
terlepas pandang untuk diurus sebaiknya kerana konteks kehidupan mereka 
ternyata memerlukan tindakan yang berbeza dengan projek kesihatan 
awam arus perdana. Inisiatif berganda perlu dirancang, diurus dan dinilai 
oleh pihak berwajib mahupun sukarelawan melalui pendekatan yang 
komprehensif dan strategik bagi menjaga kebajikan mereka yang juga 
seperti kita adalah insan yang berhak menjalani kehidupan bebas wabak. 
Oleh yang demikian, intervensi bersifat menyeluruh yang melibatkan 
pelbagai pendekatan seperti yang cadangkan perlu diberi perhatian selain 
keperluan pelan tindakan bersepadu yang melibatkan pelbagai pihak. 
Ini bagi membolehkan hasrat untuk membantu golongan gelandangan 
menghadapi pasca COVID-19 dapat direalisasikan.    

PENGENALAN

Alam sekitar merangkumi apa sahaja yang berada di sekeliling kita. 
Panel Pencemaran Alam Sekitar Amerika Syarikat menjelaskan alam 
sekitar sebagai keseluruhan faktor sosial, biologi, fizikal dan kimia 
yang membentuk persekitaran manusia (Bartelmus, 1986). Alam sekitar 
terdiri daripada benda hidup (biotik) dan benda bukan hidup (abiotik) 
yang merangkumi ekosistem semula jadi seperti sungai dan laut, malah 
ekosistem buatan seperti sawah padi dan tasik. Kesemua komponen alam 
sekitar fizikal ini dan komponen yang lebih kecil berinteraksi antara satu 
sama lain untuk mewujudkan keseimbangan dinamik mengikut ruang dan 
masa (Goudie, 1992).

Sejak sekian lama, alam sekitar fizikal menawarkan pelbagai keperluan 
asas dan perkhidmatan yang penting untuk kelangsungan hidup manusia 
berdasarkan aspek ruang dan masa iaitu udara, air, makanan dan tempat 
tinggal. Sekiranya kesemua perkara tersebut dapat dipenuhi pada tahap 
yang diingini, kesejahteraan manusia dapat dicapai (Jamaluddin, 2004). 
Hal ini menunjukkan alam sekitar yang lestari mampu menawarkan 
pelbagai perkhidmatan kepada manusia, termasuklah suasana yang 
menjamin kesejahteraan kesihatan.

Sejak berzaman lagi, manusia dan alam sekitar saling berhubungan kerana 
kedua-duanya saling mempengaruhi atau memberi impak antara satu sama 

Keseluruhannya, sepanjang tempoh PKP kualiti alam sekitar khususnya 
sungai bertambah baik. Ternyata jelas dapat dilihat perbezaan yang berlaku 
khasnya terhadap sungai-sungai di Lembah Klang yang dahulunya berwarna 
coklat, kini bertukar menjadi jernih. Justeru, pengukuhan tadbir urus, 
penguatkuasaan, pembangunan kerangka undang-undang, semakan semula 
dasar dan membangunkan pelan tindakan yang bersesuaian sangat penting 
bagi memastikan kelestarian sungai terpelihara. Pengurusan sungai yang baik 
bukan sahaja mampu memelihara komponen ini daripada terus dimusnahkan 
tetapi paling penting, mengelakkan pencemaran berterusan daripada berlaku. 
Oleh itu, akta berkaitan alam sekitar khususnya yang melibatkan pemeliharaan 
dan pemuliharaan sungai perlu diperketatkan bagi memastikan kelompangan 
dalam akta itu ditangani dan menjadikannya lebih berkesan bagi mengatasi 
isu pencemaran sungai yang semakin berleluasa. Antaranya memastikan 
perundangan lebih tegas termasuk menetapkan hukuman serta denda lebih 
tinggi selain mendidik masyarakat melalui pendidikan formal dan informal 
bagi menangani pencemaran sungai yang kini bertambah kritikal.

RUJUKAN

Abdullah Mohamad Said. (1980). Pengurusan sumber dan alam sekitar. Shah Alam: 
Institut Teknologi MARA.

Abdul Hadi Harman Shah. (2004). Membentuk persekitaran untuk kemampanan 
budaya setempat. Dlm. Jamaluddin Md. Jahi, Mohd Jailani Mohd Nor, Kadir 
Arifin dan Azahan Awang (Pnyt.), Alam Sekitar dan Kesejahteraan Masyarakat 
Malaysia. Bangi: Program Pengurusan Persekitaran, Universiti Kebangsaan 
Malaysia. 29-34.

Abdul Samad Hadi. (2000). Kemerosotan kualiti persekitaran dan persoalan 
kemudahterancaman manusia. Dlm. Jamaluddin Md. Jahi (Pnyt.), Pengurusan 
Persekitaran  di malaysia: Isu dan Cabaran. Bangi: Pusat Pengajian Siswazah, 
Universiti Kebangsaan Malaysia. 190-210.

Astro Awani. (5 Julai 2020). Eksklusif: Hidupan liar ditemui dalam ‘freezer’, 
pemburu haram terus ceroboh khazanah negara! http://www.astroawani.
com/berita-malaysia/eksklusif-hidupan-liar-ditemui-dalam-freezer-pemburu-
haram-terus-ceroboh-khazanah-negara-249262

Astro Awani, (18 Mei 2020). Kutipan sampah pepejal di Johor menurun 30 peratus 
sejak PKP – SWM. http://www.astroawani.com/berita-malaysia/kutipan-
sampah-pepejal-di-johor-menurun-30-peratus-sejak-pkp-swm-243364

6x9 Pandemik 15NOV_edited.indd   2596x9 Pandemik 15NOV_edited.indd   259 1/11/2021   11:23:59 AM1/11/2021   11:23:59 AM



260 KEPELBAGAIAN ISU PANDEMIK COVID-19
DARI PERSPEKTIF SAINS SOSIAL

Azizan Ramli. 2010. Memperkayakan minda lestari dalam pengurusan alam 
sekitar. Kuantan: Penerbit Universiti Malaysia Pahang.

Bartelmus, P. (1986). Environment and development. Boston: Allan and Unwin.
Berita Harian. (26 April 2020). Sungai Kim Kim semakin pulih ketika PKP
Berita Harian, (17 Mei 2020). Tidak terkejut COVID-19 berlaku akibat aktiviti 

manusia terhadap alam sekitar - Ahli akademik
Berita Harian. (3 Jun 2020). Alam semula jadi semakin pulih, kembali melancong 

selepas PKP
Berita RTM, (14 Mei 2020). 160 kes pencemaran sungai dilaporkan ketika PKP, 

dua kilang digantung operasi
Goudie, A.S. (1992). Environmental change. Oxford: Oxford University Press.
Granados, A.J. & Peterson, P.J. (1999). Hazardous waste indicator for national 

decision makers. Journal of Environmental Management. 13: 249-263.
Hall, P. & Pfeiffer, U. (2000). Urban future 21: A global agenda for twenty first 

century cities. London: E & FN Spoon.
Harian Metro. (21 April 2020). PKP: Sungai Klang lebih bersih
Harian Metro, (14 April 2020). Sungai Klang dicemari penutup mulut dan hidung.
Harian Metro, (10 Mac 2015). Humban sampah ke sungai
Harian Metro, (9 Jun 2020). Serbu kilang selepas sungai jadi hijau
Jabatan Alam Sekitar Malaysia. (2020). Status Kualiti Udara Dan Air Sungai 

Sepanjang Tempoh Perintah Kawalan Pergerakan
Jamaluddin Md. Jahi. (2004). Kemerosotan kualiti alam sekitar dan kesejahteraan 

masyarakat Malaysia pada abad ke 21. Dlm. Jamaluddin Md. Jahi, Mohd 
Jailani Mohd Nor, Kadir Arifin dan Azahan Awang (Pnyt.), Alam Sekitar 
dan Kesejahteraan Masyarakat Malaysia. Bangi: Program Pengurusan 
Persekitaran, Universiti Kebangsaan Malaysia.10-28

Jamaluddin Md. Jahi. (2008). Keperluan kepada keseimbangan antara 
pembangunan dan persekitaran. Dlm. Katiman Rostam, Mokhtar Jaafar dan 
Noorazuan Md. Hashim. Dinamika Sosial Pembangunan & Persekitaran di 
Malaysia. Bangi: Penerbit Universiti Kebangsaan Malaysia. 27-50.

Keizrul Abdullah.  (2009).  The Need for IRBM in Malaysia.  Accessed on 17 
June 2020 at

 http://www.didkedah.gov.my
Meenakshi Raman. (22 April 2020). Pengajaran Covid-19: Hindari malapetaka 

alam masa depan. Sahabat Alam Malaysia (SAM). https://www.
malaysiakini.com/letters/522062

6x9 Pandemik 15NOV_edited.indd   2606x9 Pandemik 15NOV_edited.indd   260 1/11/2021   11:23:59 AM1/11/2021   11:23:59 AM



261BAB 13 |

Mohd Johari Mohd Yusof. (2020). Impak Pandemik COVID-19 Ke Atas Kesan 
Pulau Haba Bandar Kuala Lumpur. https://www.thevocket.com/impak-
pandemik-covid-19-ke-atas-kesan-pulau-haba-bandar-kuala-lumpur/

Pernia E.M. (1992). Southeast Asia. Dlm. Stren, R., White, R & Whitney, J. (Pnyt.). 
Sustainable cities: Urbanization and the Environment in International 
Perspective. Boulder: Westview Press. 233-258.

Tan, M.L. (1992). Air pollution in Malaysia: Problem, perspective and control. 
Dlm. Development and the Environmental Crisis. Penang: The Consumer 
Association of Penang.

Turk, A. J., Wittes, J.T. & Wittes, R.E. (1978). Environmental science (2nd 
edition), Philadelphia: W.B. Saunders Co.

Sinar Harian. (19 April 2020). Kualiti udara, air sungai semakin bersih sepanjang 
PKP

Sinar Harian. (26 Mac 2020). Sisa klinikal meningkat 17 peratus
Sinar Harian. (16 Julai 2020). Hikmah PKP: Sungai, perairan lebih bersih

6x9 Pandemik 15NOV_edited.indd   2616x9 Pandemik 15NOV_edited.indd   261 1/11/2021   11:23:59 AM1/11/2021   11:23:59 AM


	Blank Page



